
తృతీయాశ్వాసము

	క.	
శ్రీకరవరవైభవని, త్యా! కమలనాథమృదుపదాంబుజభృత్యా!

యాకారవిజితనాస, త్యా! కృష్ణాపత్య! రామదాసామాత్యా!

	గీ.	
అవధరింపుము జనకధరాధిపతికి, మతిని సంతోష మొదవ సన్మౌనితిలకుఁ

డైనశుకయోగి రోమాంచితాంగుఁ డగుచు, నవలికథయెల్ల నిట్లని యానతిచ్చె.

	ఉ.	
అప్పుడు కృష్ణదేవుఁడు దయాంబుధి గావునఁ గావు మన్నచో

గుప్పున నాగజేంద్రుకడకుం జనుదెంచినరీతి వచ్చెఁ దా

నెప్పటిగొల్లపల్లెకుఁ గవీంద్రులు గాయకులున్ సఖుల్ భటుల్

తప్పక వెంట రా రథము దారుకుఁ డింగిత మెంచి తోలఁగన్.

	గీ.	
మునుపు తానున్నరీతులు మొదటికథలు, నక్కడక్కడ సఖులతో నాడుకొనుచుఁ

గనుచు నట గొల్ల లెవ్వరో యనుచు బ్రమయ, నడచి కృష్ణుండు నందునినగరు చేరి.

	క.	
బడలితిరి మీర; లిప్పుడు విడిదిండ్లకుఁ బొండు; మిమ్ము వెనుకఁ బిలిచెదన్;

దడసితిరి భోజనానికిఁ దడయక సేదలను దేరఁదగు మీరు వడిన్.

	చ.	
అని పలుకుల్ వినంబడినయంతఁ బడంతులఁ జేవదల్చుచుం

గనుబొమ నిక్క నంబరముఁ గన్గొనుచుం జెవి వ్రాల్చి కొంతసే

పున కిది శౌరిపల్కుబడి పో వినగల్గెనె యంచుఁ దత్తరం

బును దమకంబుఁ దాల్మి భమము న్ముదము న్మదిలో బెసంగఁగన్.

	క.	
బిరబిరను సెజ్జమీఁదికి, నరిగి గవాక్షములఁ జూచి హరియే యనుచుం

బరికింప రాధికామణి, మఱియేమియుఁ దోప కపుడు మ్రాన్పడియుండెన్.



	 7







	వ.	
అంత.

	సీ.	
వచ్చెనా నాతండ్రి వాసుదేవుం డని, నందుండు వచ్చె నానందమునను

నాచిన్నపాపని జూచితినా యని, సొంపున జేరె యశోద ప్రేమ

					వర్గం: 	అచ్చుదిద్దబడినవి




				

			
			
		

		
			

		 ఈ పేజీలో చివరి మార్పు 4 ఫిబ్రవరి 2022న 10:57కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

